
——《翰苑一室》（14） 
 

吴慧 
 

 
 

五言排律   共五首 
 

 
咏  扇  十韵  1945年夏 
 

青竹宁无节？绿蕉如有思。谁人散云锦，何事偃星旗？帆饱凫飞疾，翎丰鹤舞
迟。清怀明月照，皓腕惠风披。枕蝶萦春梦，囊萤伴夜帷。掩羞怜桂魄，挥暑
进桐皮。木叶诗情妙，银钩笔势奇。班姬劳自制，秦女爱相持。珍重画蝉后，
追隨乘马时。休因九秋怨，愿共百年期。（五色桐皮扇子，五代时闽贡于晋。） 
 
 

摇  落  1945年秋 
 

摇落关山隔，飘零岁月徂。秋宁悲宋玉？路实泣杨朱。旧梦牽红叶，新愁逐野
芜。蕉心原宛转，烛泪总模糊。玄圃何轻璞？滄波枉泣珠。多情不自好，一别
遂相逾。待凤梧垂死，銜芦雁忍无？支机还远赠，珍重避黄姑。 
 
 

喜生子  用庾子山有喜致辞韵 1946年夏 
 

当日怀中月，今朝掌上珠。萱花方入珮，蓬荜巳悬弧。含笑欢新妇，试啼慰拙
夫。来宾誉跨灶，香麺出冰厨。风雨全家庆，河山百战图。相期为国用，自叹
失时须。王路空千里，谢庭差一株。陶然还复醉，长吟乐将雏。 
 
 

赋得月中桂  1946年秋 
 

宝镜三霄丽，灵樨万古香。谁人移碧落，几处散黄粱。榆荚晦婺女，桐枝低峄
阳。蟾圆若盈手，鹫迥只迴肠。烛夜膏常暖，吟秋簟共涼。芳分丹杵药，艳映
素娥妆。斧可从吴借，弓宁合羿藏？一枝折何日？長与冠东堂。 
 
 

赠孙七  1947年初春 

正念岁寒友，跫然过草堂。开颜失槁木，握手足沧桑。春到方知梦，秋来渐入
狂。苍生仍涕泪，赤县尚蜩螗。玉烛调无术，金盆聚有方。安思苏喘犊？莫计
补亡羊。燕宿将倾幕，鱼游欲沸汤。冠猴犹作戏，刍狗恰供禳。暂逐缁尘陌，
遄归烟水乡。相违匝月短，似隔几年長。寄恨听瑶瑟，写愁看锦囊。人情忌独
醒，天意重孤芳。柳巷千家雨，枫江万树霜。时熙奋飞逸，世浊慎行藏。白日
堪回首？青云只断肠。惟应与君子，烂醉共披猖。 
 
 

责任编辑: echo

发表评论 查看评论 加入收藏 Email给朋友 打印本文

如果你想对该文章评分, 请先登陆, 如果你仍未注册,请点击注

册链接注册成为本站会员. 

平均得分 0, 共 0 人评分

1 2 3 4 5 6 7 8 9 10 

Copyright © 2002 -2003 国学网－－中国经济史论坛 
All rights reserved. 

Powered by: phpArticle modified by tphs Version 2.0 


